Гуырдзыстоны закъон 
Мулкы легализацийы тыххæй  
(2024 азы 1-аг майы уавæрæй)

    Статья 1. Закъоны нысан  
Ацы закъоны нысан у уæлæмхас гарантиты сарæзт Гуырдзыстоны Конституцийы 19-æм статьяйæ Гуырдзыстоны  æхсæнадæмон бадзырдты æмæ æндæр закъондæттынадæй банымад сæрмагонд исбонады барты хъахъхъæды ифтонгадæн.  
Гуырдзыстоны 2018 азы 29 июны закъон №2764 – веб-фарс, 19.07.2018аз.
    Статья 2. Паддзахад, куыд сæрмагонд исбонады барты хъахъхъæды гаранти  
Алы паддзахадон орган æмæ гæсады гоймаг хæсджын у сифтонг кæна  сæрмагонд исбонады барты гарантигонд хъахъхъæнынад æмæ нæфæцагайгæдзинад.  
    Статья 3. Терминты æмбарынад  
Ацы закъоны спайдагонд терминтæн ис ахæм нысаниуæг:  
а) гоймаг – физикон кæнæ сæрмагонд барады юридикон гоймаг, кæнæ-та уыдон баиугонд;  
б) дзаума – Гуырдзыстоны  æмбæстагон Кодексæй бæрæггонд змæлгæ кæнæ æнæзмæлгæ дзаума;  
в) мулк – дзаума, аргъджын гæххæтт кæнæ/та домæны бар, кæцы гоймагæн исбонады алæвæрд​та паддзахад кæнæ муниципалитет комкоммæ кæнæ кондадон хуызæй;  
г) исбонады балхæды бындур – гоймагæн барадон актæй кæнæ/та бадзырдæй мулкы алæвæрд уымæн исбонады лæвæрды уавæрæй;  
д) мулкы легализаци кæнын – ацы закъоны 4-æм статьяйы фыццаг пунктæй æркастгонд мулкыл закъонон исбонады барты сбæлвырд кæнын, кæцы гæнæн ис тобæгонд уа кæнæ ист æрцæуа æрмæст Гуырдзыстоны  Конституцийы 19-æм статьяйæ бæрæггонд цауты.  
Гуырдзыстоны 2018 азы 29 июны закъон №2764 – веб-фарс, 19.07.2018аз.
Гуырдзыстоны 2020 азы 15 июлы закъон №6956 – веб-фарс, 28.07.2020аз.
    Статья 4. Закъоны архайды сферæ  
1. Ацы закъоны архайд хæлиу кæны паддзахады кæнæ муниципалитеты цахæмфæнды мулкыл, кæцыйыл дæр исбонады балхæд æххæст æрцыд кæнæ исбонады балхæды бындур фæзынд барадон актæй кæнæ бадзырдæй ацы закъоны архайдмæ, ацы статьяйы 2-аг пунктæй æркастгонд мулкы йеддæмæ.  
2. Ацы закъоны архайд нæ хæлиу кæны:  
а) мулкыл, кæцыйы приватизаци тобæгонд у «Паддзахады  мулкы тыххæй» Гуырдзыстоны закъоны 4-æм статьяйæ;  
б)  мулкыл, кæцыйыл дæр исбонады бары кæнæ исбонады балхæды бындуры аивды тыххæй ацы закъоны архайды моментæн цæуы тæрхондоны дау (кæцыйы иуæй-иу фарс паддзахад кæнæ муниципалитет/муниципалитеты орган у) кæнæ административон кондад;  
в) мулкыл, кæцыйыл ацы закъоны архайды моментæн цæуы фæдагуырдон куыст исбонады (исбонады балхæды бындуры) уагдæттыны барзонады сбæлвырд кæнынæн; 

г) Гуырдзыстоны æмбæстагон процессуалон Кодексы XLIV1 сæрæй æмæ Гуырдзыстоны  административон процессуалон Кодексы VII2 сæрæй æркастгонд мулкыл;   
д) мæнг документы бавдыстæй райсгæ мулкыл;  
е) зæххы хæйттыл, кæцытæ æмбæлгæ сты нефты æмæ газы магистралон хæтæлты æмæ уыдонимæ баст зæххыбын æмæ зæххыуæле куыстыты æмæ эксплуатацийæн. 
3. Ацы закъоны архайд ацы статьяйы 2-аг пункты «б» æмæ «в» дæлпункттæй æркастгонд мулкыл ахæлиу уыдзæн тæрхондоны дауы, административон кондады кæнæ фæдагуырды æрурæды цауы. Ацы цауы банысангонд мулк легализацийыл нымад æрцæудзæн æмæ ууыл ахæлиу уыдзæн ацы закъоны 5-æм æмæ 6-æм статьяты уагæвæрдтæ.  
Гуырдзыстоны 2010 азы 21 июлы закъон №3518 – ссм I, №48, 09.08.2010 аз., ст.319
Гуырдзыстоны 2020 азы 15 июлы закъон №6956 – веб-фарс, 28.07.2020аз.
    Статья 5. Мулкы легализацийы фæтк  
1. Ацы закъоны архайды райдыдæй уайтагъд легализацийыл нымад æрцæуæд ацы закъоны архайды райдыдмæ ацы закъоны 4-æм статьяйы фыццаг пунктæй æркастгонд мулкыл сæххæстгонд исбонады балхæд кæнæ/та исбонады балхæды бындур.   
2. Тыхсæфт у уыцы административон акт, кæцы ныхмæвæрд у ацы закъонæй сфидаргонд домæнты.    
3. Кæд ацы закъонæй æркастгонд легализацийы дæлбариуæг ис уыцы иу мулкыл сæххæстгонд исбонады балхæд æмæ исбонады балхæды бындур, уæд легализацийыл нымад цæуы исбонады балхæд.   
4. Ацы закъоны бындурыл мулкы балхæды кæнæ/та мулкы балхæды бындуры легализаци нæ сæрибар кæны гоймаджы бар-хæсты сæххæст кæнынæй, кæд уымæн мулк паддзахад кæнæ муниципалитет адæтта исты уавæры сæххæст кæныны бæсты.  
5. Кæд паддзахады кæнæ муниципалитеты исбонады уæвæг зæххы приватизацийы фæстæ паддзахад кæнæ муниципалитет сбæлвырд кæндзæн исты хуыз ивынады (æнæмæнгхъæугæ сервитуты йеддæмæ), кæцы нæ уыдис уагæвæрд приватизацийы рæстæджы, исбоны хицау барджын у банысангонд ивынады бæсты æрдома компенсаци (кæд уый ацы ивынады сæххæст кæныны ныхмæ у). Паддзахад кæнæ æмбæлон муниципалитет хæсджын у сифтонг кæна исбоны хицауы ахæм домæн.  

Гуырдзыстоны  2020 азы 15 июлы закъон №6956 – веб-фарс, 28.07.2020аз.
    Статья 6. Мулкыл исбонады балхæды кæнæ/та исбонады балхæды бындуры барзонады сбæлвырд кæнынæн фæдагуырды кондады, кæнæ кæцыфæнды æндæр формæйæ контролы, сахуыр кæныны, басгарыны арæнвæрд  
1. Паддзахадон органæн æмæ гæсады гоймагæн тобæгонд цæуы ацы закъоны 4-æм статьяйы фыццаг пунктæй æркастгонд мулкыл исбонады балхæды кæнæ/та исбонады балхæды бындуры барзонады сбæлвырд кæнынæн фæдагуырды кондад, кæнæ кæцыфæнды æндæр формæйæ контроль, схуыр кæнын, басгарын.  
2. Ацы статьяйы фыццаг пунктæй сфидаргонд тобæ нæ хæлиу кæны ацы закъоны 4-æм статьяйы фыццаг пунктæй æркастгонд мулкы уагдæттыны барзонады фæдыл кондадон фæда​гуырдыл, уыцы уавæрæй, цæмæй ма фегад кæна ацы закъоны 5-æм статьяйы фыццаг пункты домæнтæ.  
Статья 61. Горæт Тбилисы муниципалитеты административон арæнты равæрд хъæууон-хæдзарадон нысаниуæджы зæххы хæйтты легализацийы æндæр бындуртæ  
1. Ацы закъонæй бæрæггонд фæтктæй хицæнтæй, мулкы легализацийы æххæстгæнæг органы 2012 азы 1-аг апрелмæ бахæсгæ зæххы хайы легализацийы тыххæй регистрацион курдиæттыл, горæт Тбилисы муниципалитеты административон арæнты равæрд хъæууон-хæдзарадон нысани​уæджы зæххы хæйтты (афтæ-ма раздæры хъæууон-хæдзарадон нысаниуæ​джы зæххы хæйтты, кæцытæн ацы закъоны архайды моментæн ивд у сæ нысанон нысаниуæг æмæ фыст сты æнæхъæууон-хæдзарадон нысаниуæджы зæххы категорийы) легализацийы бындур у 2007 азы 1-аг январмæ закъоны халынæй сарæзт:   
а) зæххы реформæйы къамисы рдыгæй алæвæрд исын-раттыны акт;  
б) зæххы (æнæзмæлгæ мулкы) регистрацион æвдисæндар;  
в) дыргъдарыны æмбалады рдыгæй алæвæрд чиныг;  
г) æхсæнадон реестрæй сфыст, кæцыйы алæвæрды бындурæн бацамынд ис ацы пункты «а»-«в» дæлпункттæй æркастгонд документаци.  
2. Легализацийы аргъ горæт Тбилисы муниципалитеты административон арæнты равæрд зæххы хайы иу квадратон метры аргъ у 15 лари.

3. Легализацийы аргъ фыст цæуы æмбæлон муниципалитеты бюджетмæ.  
4. Легализацийы аргъы фидынæй сæрибаргонд цæуы гоймаг, кæцыйы тыххæйдæр закъонон тыхы бацыд тæрхондоны зылынгæнæн тæрхон æмæ кæцы бафыста ракæнгæ зиан.  
5. Ацы статьяйæ сфидаргонд фæткæй мулкы легализацийы цауы нæ райдайдзæн тугтæрхонон фæдылдзу (райдайгæ тугтæрхонон фæдылдзу урæд цæуы) æнæзмæлгæ дзаумайы хицауы æмæ легализацийы æххæстгæнæг гоймаджы тыххæй. Ацы статьяйы бындурыл тугтæрхонон бæрндзинадæй нæ сæрибар кæнынц гоймæгтæ, кæцыты тыххæй дæр ацы статьяйæ æркастгонд документацийы бацæттæкæнынæн, спайдакæнынæн æмæ æндæр ракæндæн рахаст ис зылынгæнæн тæрхон сæрибардзинады байсты хуызæй.  
6. Зæххы хайы легализацийы тыххæй регистрацион курдиаты бавдысты цауы регистрир​гæ​нæг орган уынаффæйы райсы æмбæлон документацийы  барадхъахъхъæнæг органтæн арвитыны æдде, уыцы цауы йеддæмæ, кæд регистрацион документаци арæзт у 2007 азы 1-аг январы фæстæ.   
7. Мулкы легализаци гæнæн ис уыцы цауы дæр, кæд бадзырды фæстиуæгæн зæххы хайыл исбонады бар ахызт ног исбоны хицаумæ.  
8. Кæд бацымыдисгæнæг гоймаг домы ахæм зæххы хайы легализацийы, кæцыйыл дæр Гуырдзыстоны закъондæттынадæй сфидаргонд фæткæй регистриргонд у паддзахады/​муниципа​литеты исбонады бар, уæд регистриргæнæг орган хæсджын у фехъусын кæна паддзахадæн/​муниципа​литеты æмбæлон органæн зæххы хайы легализацийыл разыдзинады райсыны нысанæй. Ацы цауы регистрацион кондад урæд цæуы. Регистрацион кондад сног уыдзæн æмæ фæстаг уынаффæ ист цæуы æрмæст æмбæлон органæй дзуаппы райсты фæстæ, Гуырдзыстоны  закъондæттынадæй сфидаргонд фæткæй.  
9. Ацы статьяйæ сфидаргонд фæткæй мулкы легализацийы æххæстгæнæг орган у Гуырдзыстоны юстицийы министрады уагдæттæг сферæйы архайæг æхсæнадон барады юридикон гоймаг – æхсæнадон реестры национ агентад, кæцы легализациимæ баст æндæр мадзæлтты æххæст кæны «Æхсæнадон реестры тыххæй» Гуырдзыстоны  закъонмæ гæсгæйæ.  
10. Зæххы хайы легализацийы тыххæй бацамынд цæуы æхсæнадон реестрæй сфысты.  
11. Ацы статьяйы архайд нæ хæлиу кæны «Физикон æмæ сæрмагонд барады юридикон гоймæгты хицауиуæгады  (пайдакæнынады) уæвæг зæххы хæйттыл исбонады бары банымады тыххæй» Гуырдзыстоны закъоны 3-аг статьяйы 2-аг пунктæй бæрæггонд цаутыл, афтæ-ма уыцы цауыл дæр, кæд æнæзмæлгæ мулкыл уæвы Гуырдзыстоны закъондæттынадмæ гæсгæйæ арæзт/рауагъд бары бæлвырдгæнæг документ.  
Гуырдзыстоны 2011 азы 22 мартъийы закъон №4467 – веб-фарс, 29.03.2011аз.
Гуырдзыстоны 2020 азы 15 июлы закъон №6956 – веб-фарс, 28.07.2020аз.
    Статья 7. Ивгæ уагæвæрдтæ  
1. 2007 азы 1-аг августмæ  Гуырдзыстоны  Парламентæн бавдиса:  
а) уыцы мулкы номхыгъд, кæцыйыл дæр исбонады бары кæнæ исбонады балхæды бындуры аивды тыххæй ацы закъоны архайды моментæн цæуы тæрхондоны дау (кæцыйы иуæй-иу фарс паддзахад кæнæ хæдуагдæттæг иуæг у)  кæнæ административон кондад, – уыцы администра​тивон органты рдыгæй, кæцытæ æххæст кæнынц административон кондады кæнæ бавдисынц фарсы тæрхондоны дауы;  
б) уыцы мулкы номхыгъд, кæцыйыл дæр ацы закъоны архайды моментæн цæуы фæдагуырд исбонады (исбонады балхæды бындуры) уагдæттыны барзонады сбæлвырд​ кæнынæн, – уыцы органты рдыгæй, кæцытæ къухдариуæг кæнынц фæдагуырдæн.  
2. Гуырдзыстоны Парламент сифтонг кæнæд ацы статьяйы фыццаг пунктæй æркастгонд номхыгъды рапарахат кæнын Гуырдзыстоны Парламенты официалон веб-фарсыл.  
3. Гуырдзыстоны  территорийыл, горæт Тбилисы административон арæнты йеддæмæ, равæрд хъæууон-хæдзарадон нысаниуæджы зæххы хæйтты легализацийы процессы регулир кæныны нысанæй 2013 азы 1-аг январмæ Гуырдзыстоны юстицийы министрад æхсæнадон барады юридикон гоймагимæ – æхсæнадон реестры национ агентадимæ иумæ сифтонг кæнæд ацы закъоны æмбæлон ивынæдты бахасты фæдыл закъоныпроекты Гуырдзыстоны Парламен​тæн бавдисынæн Гуырдзыстоны  закъондæттынадæй сфидаргонд фæткæй.  
Гуырдзыстоны 2011 азы 22 мартъийы закъон №4467 – веб-фарс, 29.03.2011аз.
    Статья 8. Хатдзæгон уагæвæрд  
Ацы закъон архайын райдайæд мыхуыры рауагъдæй 15-æм боны.   
Гуырдзыстоны президент

Саакъашвили М.
Тбилис,
2007 азы 22 июнь.

